
பழந்தமிழர் கட்டடக் கலையும் நகரமைப்பும்







சிறப்பாக விளங்கியதாக நாம் கூறலாம்’ 3 என்கிறார் வரலாற்று ஆசிரியர் சதாசிவ பண்டாரத்தார்.

இவற்றிற்கெல்லாம் காரணம் இந்நகரின் அமைப்பே ஆகும். 

‘முட்டாச் சிறப்பிற் பட்டினம் 4 என்று கடியலூர் உருத்திரங்கண்ணனார் பூம்புகாரைப் புகழ்கிறார்.

கடல் வாணிகச் சிறப்பால் அன்றைய பூம்புகார் ஒரு பன்னாட்டு நகரமாகவும் (International city), விளங்கியுள்ளதை அறிகிறோம். இந்நகருக்குப் பல பெருமைகள் இருந்துள்ளன.

இந் நகரத்துக்குச் செல்லும் பிரதான சாலை சோழ மன்னர்களின் கல்வெட்டுக்களில் பட்டினப் பெருவழி’ என்று குறிக்கப்பட்டுள்ளது. 5
அமைப்பும் உட்புரிவும் 

காவிரிப்பூம்பட்டினப் பெருநகர் மூன்று பெரும் பிரிவுகளாகப் பிரிக்கப்பட்டிருந்தது. அவையாவன:6

			1. மருவூர்ப்பாக்கம்





			2. பட்டினப்பாக்கம்





			3. நாளங்காடி





இந்த மூன்று பிரிவுகளும் அடுத்தடுதது அமைந்திருந்த விதம் நகரமைப்பின் பண்பட்ட நிலைக்கு ஓர் எடுத்துக்காட்டாக அலையக் கூடியது ஆகும். மருவூர்ப்பாக்கம் புகார் நகரின் கடற்கரை ஓரமாக அமைந்திருந்த பகுதி. அகநகராக உட்புறம் அமைந்திருந்த பகுதியே பட்டினப்பாக்கம்.

இந்த இரண்டு பாக்கங்களுக்கும் இடையில் இருந்த இடம் நகரத்தின் வணிகப் பகுதியாக (Commercial area)

